
ХУЛОСАИ
донишгоҳи миллии тоҷикистон

Диссертатсияи «Воситаҳои ахбори оммаи корпоративии 
Тоҷикистон: масъалаҳои пайдоиш, ҳолати имрӯза ва дурнамо» барои 
дарёфти дараҷаи илмии доктори илми филология аз рӯйи ихтисоси 10.01.10 - 
Рӯзноманигорӣ дар кафедраи телевизион ва радиошунавонии факултаи 
журналистикаи Донишгоҳи миллии Тоҷикистон ба анҷом расидааст.

Ҳамидиён Илҳомҷон Иномзода соли 2008 факултети журналистикаи 
Донишгоҳи миллии Тоҷикистонро бо дипломи аъло аз рӯйи ихтисоси 
журналист хатм карда, солҳои 2008-2010 аспиранти шуъбаи рӯзонаи 
Донишгоҳи миллии Тоҷикистон (ДМТ) ва аз соли 2010 - устоди кафедраи 
телевизион ва радиошунавонии факултаи журналистикаи ДМТ мебошад.

Аз соли 2012 то 2014 - муовини декан оид ба илм ва равобити 
байналхалқии факултети журналистикаи ДМТ. Аз январи соли 2012 
муаллими калон ва аз январи соли 2013 то ҳол - дотсенти кафедраи 
телевизион ва радиошунавонии ДМТ мебошад.

Солҳои 2017-2023 дар вазифаҳои мудири шуъбаи кор бо ҷавонон, 
мудири шуъбаи таблиғот ва ташвиқот ва роҳбари Маркази матбуот ва 
таҳлилии Дастгоҳи Кумитаи Иҷроияи Марказии Ҳизби Халқии Демократии 
Тоҷикистон фаъолият намудааст. Ҳоло сармутахассиси Комиссияи олии 
аттестатсионии назди Президенти Ҷумҳурии Тоҷикистон мебошад.

Ҳамидиён Илҳомҷон Иномзода соли 2010 дар мавзуи «Нақши матбуоти 
корпоративӣ дар журналистикаи муосири тоҷик» диссертатсияи 
номзадиашро ҳимоя карда, муаллиф, муҳаррири масъул ва мураттиби 14 
(чаҳордаҳ) китоб, беш аз 80 мақолаи илмӣ, зиёда аз 300 мақолаи публитсистӣ 
ва 25 барномаи телевизионӣ аст.

Таҳти роҳбариаш то имрӯз 5 нафар аз рӯйи ихтисоси 10.01.10 - 
Рӯзноманигорӣ диссертатсияи номзадӣ ҳимоя намуданд.

Мавзуи диссертатсияи доктории Ҳамидиён Илҳомҷон Иномзода дар
Шурои олимони Донишгоҳи миллии Тоҷикистон аз 03 апрели соли 2012, 
қарори №12 тасдиқ шудааст.



Бо қарори Шурои олимони Донишгоҳи миллии Тоҷикистон аз 26 
апрели соли 2024, қарори №11 ба қарори Шурои олимони Донишгоҳи 
миллии Тоҷикистон аз 03 апрели соли 2012, қарори №12 тағйиру илова ворид 
гардида, доктори илмҳои филология, профессор, академики Академияи 
миллии илмҳои Тоҷикистон Имомзода Муҳаммудюсуф Сайдалӣ мушовири 
илмӣ таъйин карда шуд.

Аз муҳокимаи диссертатсия чунин натиҷагирӣ гардид:

Мутобиқати ихтисос ва номи мавзуъ ба шиносномаи ихтисос ва 
муҳтавои диссертатсия. Дар низоми ҷаҳонии ахбори омма ВАО-и 
корпоративӣ яке аз навъҳои маъмул ба ҳисоб мераванд. Интишори нашрияи 
худӣ ва ё нашру пахши телевизион ё радио ва доштани сомонаи хоса ҳамеша 
барои ширкатҳо як навъ эҳтиром ба худ, арҷгузорӣ ба арзишҳои корпоративӣ 
ва зарурати истеҳсолӣ дониста мешавад.

Ин навъи ВАО дар ҳар давру замон барои ҳимояи манфиати муассиси 
худ талош мекарданд. Имрӯз бозори ВАО-и корпоративӣ дар Тоҷикистон ба 
қадри кофӣ рушд кардааст ва имкон медиҳад, ки хулосаҳои умумӣ дар бораи 
моҳият, шароит ва шаклҳои рушди онҳо натиҷагирӣ карда шавад. Афзоиши 
босуръати нашр ва паҳни ВАО-и корпоративиро метавон ба амалисозии 
самараноки маркетинги корпоративӣ рабт дод.

Диссертатсия дар мавзуи «Васоити ахбори оммаи корпоративии 
Тоҷикистон: масъалаҳои пайдоиш, ҳолати имрӯза ва дурнамо» барои дарёфти 
дараҷаи илмии доктори илми филология бо шиносномаи ихтисоси илмии 
10.01.10 - Рӯзноманигорӣ пурра мувофиқат менамояд.

Алоқамандии мавзуи диссертатсия ба самтҳои афзалиятноки рушди 
илм, техника ва технология дар ҷумҳурй. Мавзуи диссертатсия ба 
«Самтҳои афзалиятноки таҳқиқоти илмӣ ва илмию техникӣ дар Ҷумҳурии 
Тоҷикистон барои солҳои 2021-2025» мутобиқат дорад.

Ҳамчунин, ба маводи диссертатсия зимни пажуҳиши мавзуъ ва 
масъалаҳои гуногуни ташаккул ва таҳаввули журналистикаи корпоративӣ 
метавон такя кард. Мавзуи диссертатсия ба барномаҳои таълимӣ ва илмии 
самтҳои рӯзноманигорӣ, ҷомеашиносӣ ва менеҷменту маркетинг бевосита 
алоқамандии амиқ дошта, таҳқиқ як фасли корҳои илмӣ-таҳқиқии кафедраи 
телевизион ва радиошунавонии факултаи журналистикаи Донишгоҳи миллии 
Тоҷикистон барои солҳои 2010-2015 ва 2015-2020 маҳсуб меёфт.

Муаллифи диссертатсия мақсади таҳқиқро бо консепсияи умумии кор 
муайян менамояд, ки он мушаххас ва асоснок кардани вижагиҳои фаъолияти 
ВАО-и корпоративӣ дар Тоҷикистон мебошад.

Таъкид мегардад, ки бозори журналистикаи корпоративии муосири 
тоҷик ба пажӯҳиш ва таҳлили илмӣ ниёз дорад. Таҳияи назарияи илмӣ ва 
амалӣ дар асоси таҳлили таъсир ва дарёфти роҳҳои такмили фаъолияти 
амалии ВАО-и корпоративӣ дар Тоҷикистон, афзоиши таъсири мутақобилаи 
онҳо ба раванди ташаккул ва рушди фарҳанги иқтисодии иттиҳодия низ 
ҳадафи диссертатсия мебошад. Барои расидан ба ин ҳадафҳо муаллиф дар 
назди худ чунин вазифаҳо гузоштааст:

- таҳқиқ намудани мавқеи ВАО-и корпоративӣ дар низоми муосири 
васоити ахбори оммаи Тоҷикистон;

- муайян намудани нақши махсуси ВАО-и корпоративӣ дар ташаккули 
муколама ва муносибатҳои эътимодбахш, ки ба марҳилаи кунунии 
рушди ҷомеа мувофиқат мекунанд ва ба самаранокии муоширати 
дохилӣ таъсири хос доранд;

- муайян кардани вазифаҳои матбуоти соҳавии Тоҷикистон ҳамчун асоси 
пайдоиши ВАО-и корпоративӣ;

- таҳқиқ ва таҳлил намудани вижагиҳои функсионалй, сохтор ва шакли 
ВАО-и корпоративии намудҳои гуногун;

- омӯзиши маҷаллаҳои ҳавопаймоӣ (бортӣ) ҳамчун як намуди ВАО-и 
корпоративӣ;

- омӯзиши усулҳо ва воситаҳои бунёди имиҷи ширкат тавассути таъсиси 
ВАО-и корпоративӣ;

- таҳқиқи нақши расонаҳои корпоративӣ дар иҷтимоикунонии тичорат;
- мушаххас кардани авлавиятҳои рушди ВАО-и корпоративӣ дар

Ҷумҳурии Тоҷикистон.
Мавзуи диссертатсия ба доираи мавзуъ ва масъалаҳои таҳқиқие, ки дар 

шиносномаи ихтисоси илмии 10.01.10 - Рӯзноманигорӣ нишон дода 
шудаанд, мувофиқат менамояд. Муҳтавои диссертатсия ва хулосаҳои он ба 
мавзуи таҳқиқӣ иртиботи қавӣ доранд. Натиҷаҳои таҳқиқро зимни пажуҳиш 
дар самтҳои дигар, аз ҷумла реклама, менеҷменту маркетинг, ҷомеашиносӣ, 
робита бо ҷомеа (РВ) ва ғайра татбиқ намудан мумкин аст.

Мавҷудияти санадҳои тасдиқкунандаи татбиқи натиҷаҳои илмӣ 
дар истеҳсолот ё имконияти татбиқ намудани онҳо. Диссертатсия барои 
васеъ намудани доираи иттилоот дар бораи ВАО-и корпоративии Тоҷикистон 
ҳамчун як намуди ВАО заминаҳои заруриро фароҳам меорад.

Истифодаи маводи таҳқиқ ба ширкатҳо имкон медиҳад, ки ҳадафҳои 
нашр ва паҳн намудани ВАО-и корпоративии худро дубора таҷдид намоянд 
ва самаранокии кори онҳоро беҳтар созанд. Маводи таҳқиқ метавонад барои 
омӯзонидани хусусиятҳои ВАО-и корпоративӣ дар донишгоҳҳо ва баланд 
бардоштани ихтисоси кормандони ин соҳа истифода шавад.

Саҳми довталаб дар иҷрои таҳқиқоти диссертатсиониро дараҷаи 

дарки масъалаҳои дар диссертатсия баррасишуда, натиҷаҳо ва хулосаҳои 

асосии кор, муқаррароти ба ҳимоя пешниҳодшуда ва мустақил ифода шудани 

нуқтаи назари ӯ нисбат ба мавзуи таҳқиқ таъйид мекунанд. Натиҷаҳои таҳқиқ 

эътимодбахш буда, аз ҷониби муаллиф бевосита дар марҳалиҳои гуногун 

коркард, тасвиб ва баррасӣ шудаанд. Муаллифи диссертатсия тӯли солҳои 

гуногун дар ВАО-и гуногуни корпоративии Тоҷикистон фаъолият намуда, 

масъаларо ҳам аз лиҳози назариявӣ ва ҳам амалӣ омӯхтааст. Баррасӣ ва 

собитсозии асосҳои назариявӣ ва амалии мавзуъ аз ҷониби муаллифи 

диссертатсия беш аз 15 сол идома ёфта, ба риштаи таҳқиқ кашида шудааст. 

Ба сифати мавод ва ё сарчашмаҳои асосии таҳқиқ ВАО-и гуногуни 

корпоративии Тоҷикистон, аз ҷумла рӯзномаҳои «Абрешимчии пешқадам», 

«Алюминийи Тоҷикистон», «Саддам», «Бофанда», «Тоҷиксодиротбонк», 

«Навиди Бозоргон», «Минбари коргар», «Ризқофарин», «Агроинформ. тҷ», 

«Анвори дониш», «Фарвардин» ва маҷаллаҳои «Тоҷик Эйр», «Ист Эйр», 

«Парвоз», «Ориёно», «Садаф», «Дастам», «MediaTrends», «Система», 

«Сохтмон» ва меъморӣ», «Стандарт ва сифат», «Шуълаи умед» ва ғайра 

мебошанд. Инчунин, дар диссертатсия бештар аз 80 захираи электронӣ – 

сомонаҳои корпоративии ширкатҳои Тоҷикистон таҳлил гардида, як қатор 

идораҳои радиои корпоративӣ ба сифати предмети таҳқиқ баромад 

менамоянд. Зимни таҳқиқи масъала 215 китоби илмӣ, 90 диссертатсия ва беш 

аз 250 мақолаи илмӣ ҳамчун сарчашмаи таҳқиқ истифода гардидааст. 

Асосҳои назариявӣ ва метологиии диссертатсияро асарҳои илмию 

назариявии олимони шинохтаи тоҷик Саъдуллоев А., Нуралиев А., 

Камолиддинов Б., Усмонов И. К., Имомзода М. С., Азимов А. Х., Муродӣ М. 

Б., Муқимов М. А., Абдуллозода М. А., Саъдуллоев Ҷ. М., Солеҳов Н. Н., 

Муллоев Ш. Б., Муъминҷонов З., Ҷӯраева М. Р., Қутбиддинов А. Ҳ., 

Фаттоҳзода С., Бобоҷониён Р. М., Мухторӣ Қ., Бозорзода Н. Ш., Ҳасанова Т., 

Хоҷазод С., Мирзоева М. М., Мирзоева М. Ҷ., Ҷумъаев М. О., Афсаҳзод А. 

А., Раҳимов А. А. ва олимони рус Засурский Я. Н., Вартанова Е. Л., Прохоров 

Е. П., Цвик В. Л., Горохов М. В., Шилина М. Г., Гринберг Т. Э., Щепилова Г. 

Г., Назайкин А. Н., Евставфьев В. А., Горчева А. Ю., Мурзин Д. А., Чемякин 

Ю. В., Колесниченко А. В., Корконосенко С. Г., Рагулина Ю. В., Муратова С. 

А., Юрков А. А., Макеенко М. И., Ножина Е. А., Аникина М. Е., Вырковский 

А. В., Агафонов Л. С. ва дигарон ташкил медиҳанд. 

Муаллифи диссертатсия дар раванди таҳқиқ аз методҳои таҳлилӣ 

(ҳисобот, мусоҳиба, пурсишнома), умумиилмӣ (суҳбат, шарҳ, тақриз, 

мақола), иҷтимоӣ (анкета, мониторинг, рейтинг), мушоҳида, индуксия, 

дедуксия, сохторӣ-функионалӣ, муқоисавӣ, ҷамъбасти таҷрибавӣ ва 

назариявӣ истифода намуда, ҷиҳати таъмини эътимоднокии тавсияю хулоса 

ва пешниҳодҳо аз методҳои умумии мантиқӣ (таҳлил, синтез ва муқоиса) 

истифода кардааст. Навгонии таҳқиқ дар он зоҳир мегардад, ки бори аввал 

ВАО-и корпоративии Тоҷикистон ҳамчун яке аз навъҳои журналистика 

мавриди омӯзиш ва баррасӣ қарор мегиранд. Ҳамзамон, инкишоф, ташаккул, 

мавқеъ ва хусусиятҳои рушди ВАО-и корпоративӣ дар низоми ВАО-и 

Тоҷикистон муайян шуда, ин навъи ВАО ҳамчун низоми фаъолият таҳқиқ 

гардида, вазифаҳои он дар ин замона дақиқ гардидааст. 

Таҷрибаи нашри маҷаллаҳои бортӣ дар мамлакат таҳлил ва таҳқиқ 

гардида, нақши ВАО-и корпоративии Тоҷикистон дар иҷтимоикунонии 

тиҷорат муайян шудааст. Аз ҷониби муҳаққиқ ВАО-и корпоративӣ ҳамчун 

қисми таркибии бренди ширкат ва воситаи муассири маъракаи PR таҳлил 

гардида, сомонаҳои корпоративӣ ҳамчун воситаи менеҷмент ва маркетинг 

баррасӣ шуда, иртиботи онҳо бо журналистика собит гардидааст. 

Диссертатсияи доктории Ҳамидиён Илҳомҷон Иномзода аз чанд ҷиҳат 

аҳаммияти вижа дошта, арзиши назариаш дар он зоҳир меёбад, ки маводи дар 

ин кори таҳқиқӣ фароҳамомада ва хулосаҳои он ҷанбаҳои назарии омӯзиши 

ВАО-и корпоративиро тақвият бахшида, хулосаҳои муаллифро метавон 

зимни пажуҳиши масоили дигари соҳавӣ мавриди истифода қарор дод. 

 

Мутобиқи теъдод ва мазмуни интишороти натиҷаҳои илмӣ ба 

муҳтавои диссертатсия ва автореферати он. Мавзуъ, муқаррарот, хулоса, 

пешниҳод ва тавсияҳои илмӣ-амалии диссертатсия дар 4 монография, 36 

мақолаи чопии довталаби дараҷаи илмӣ дар маҷмуаҳо ва дигар васоити илмию 

таълимӣ, аз ҷумла 17 мақола дар маҷаллаҳои илмии тақризшавандаи Комиссияи 

олии аттестатсионии назди Президенти Ҷумҳурии Тоҷикистон инъикос 

ёфтаанд, ки рӯйхати онҳо дар зер оварда мешавад: 

 

I. Монографияҳо: 

[1-М]. Хамидов, И. И. Корпоративная пресса Таджикистана. 

Монография [Текст] / И. И. Хамидов. – Душанбе, 2010. – 216 с.  

[2-М]. Хамидов, И. И. Место корпоративной прессы в современной 

таджикской журналистике. Монография [Текст] / И. И. Хамидов. – 

Саарбрюккен: LAP Publishing, Германия, 2011. – 168 с.  

